
ТЕБРИКАР
12-январь РФ-дин прокуратурадин Югъ я

                 Гьуьрметлу райондин прокуратурадин работникар!
За квез ва прокуратурадин хиле кIвалах авур ветеранриз пешекарвилин сувар - Росси-

ядин Федерациядин прокуратурадин Югъ рикIин сидкьидай мубаракзава.
Прокуратурадин работникри закон эвелимжи чкадал хьун таъминаруник, агьалий-

рин ихтиярар, обществода гьалар къайдадик кваз хуьник, тахсиркарвилерихъ галаз женг
чIугуник лайихлу пай кутазва.

Заз а кардихъ инанмишвал ийиз кIанзава хьи, гележегдани прокуратурадин работни-
кар государстводин интересар хуьнив, агьалийрин законлу ихтиярар ва азадвилер таъ-
минарунив виниз тир жавабдарвилелди эгечIда, абуру гележегдани пешекарвилин аде-
тар хуьда ва артмишда, Ватандиз ва Закондиз намуслудаказ ва вафалудаказ къуллугъда.

Заз квехъ сагъламвал, кIвалахда агалкьунар хьана кIанзава!
        «Сулейман-Стальский район» муниципальный райондин Кьил
                                                                                           Н. Абдулмуталибов

13-январь Россиядин печатдин Югъ я

Россиядин Федерациядин печатдин Йикъахъ галаз алакъалу яз за «Куьредин хаба-
рар» газетдин редакциядин коллективдиз, анин ветеранриз, хуьрерин мухбирриз 13-
январь – чпин пешекарвилин суварин Югъ мубаракзава.

Куьне, хиве авай жавабдарвал аннамишуналди, общественностдин фикир арадал
гъунин карда активдаказ иштиракзава, пешекарвилин буржи лайихлудаказ кьилиз акъ-
удзава. Район экономикадин, яшайишдин, культурадин рекьерай вилик тухуник редак-
циядин коллективди гележегдани еке пай кутадайдак, газетда чпиз фикир гузвай месэ-
лайрин кьадар йисалай-суз артух жедайдак, гузвай материалрин, ам вич туькIуьрунин
ери къвердавай виниз хкаждайдахъ за кIевелай инанмишвал ийизва.

Куь коллективдихъ яратмишунрин рекье еке агалкьунар, сагъламвал хьурай!
         «Сулейман-Стальский район» муниципальный райондин Кьил
                                                                                            Н. Абдулмуталибов

Районда ЦIийи йисан шадвилер
Лишанлу йикъар, суварар

гзаф ава. Абурун арада ЦIийи
йисан сувари кьетIен чка кьазва

лагьайтIа, зун ягъалмиш жедач.
Гьавиляй и сувар вири махлукь-
атди гурлудаказ къейдни ийизва.
Гьар са югъ, гьар са гьафте ли-
шанлу вакъиайрив, мярекатрив
ацIанвай, социальный, экономи-
кадин, культурадин ва маса ре-
кьерай виликди гегьенш  камар
къачузвай, мерд, камаллу, зегь-
меткеш инсанар яшамиш жезвай
Сулейман-Стальский районда
ЦIийи йисан сувар шад гьалара,
инсанрин еке активвал аваз къар-
шиламишун адет хьанвай кар я.
2019-йис къаршиламишунин мя-
рекатар райондин хуьрерин вири
поселенийрани, культурадин ма-
канра, образованидин идарайра,
карханайрани организацийра
кьиле тухвана. ЦIийи йисан су-
варин асул мярекатар лагьайтIа,
райондин административный
центр тир Кьасумхуьрел кьиле
фена.

2018-йисан 29-декабрь. ЦIийи
йисан сифте мярекат сятдин 11-
даз ЦIийи поселокда кьиле фена
– ина Чернышевскийдин
тIварунихъ галай куьчеда авай
парк капитальнидаказ ремонт
хъувурдалай гуьгъуьниз шад гьа-

лара ачухна. Муниципальный
райондин Кьил Нариман Абдул-
муталибов, райондин депутатрин

Собранидин председатель Шти-
бег Мегьамедханов, райадмини-
страциядин Кьилин 1-заместитель
Лацис Оруджев, Общественный
палатадин председатель Алимет
Мейланов, Кьасумхуьруьн посе-
ленидин администрациядин кьил
Далгат Бабаев, райадминистра-
циядин жавабдар къуллугъчияр,
общественный тешкилатрин ру-
ководителар цIийиз ачухзавай
паркуна Аяз Бубадини Живед
Ханума, цIудралди хуьруьнвий-
ри, ЦIийи поселокдин аялрин
бахчада тербия къачузвайбуру
къаршиламишна.

Сифте гаф рахай муниципаль-
ный райондин Кьил Нариман
Абдулмуталибова къейд авурвал,
2018-йисуз районда «2018-2020-
йисара Дагъустан Республика-
дин «Сулейман-Стальский рай-
он» муниципальный районда
алай аямдин шегьердин къулай-
вилер туькIуьрун» программа-
дихъ галаз кьадайвал, «Кьасум-
хуьруьн общественный террито-
рия дуьзмуьшун» программа
уьмуьрдиз кечирмишун яз еке
кIвалах тухвана ва и кар давамни
ийизва.

- Чи район «Яшайиш патал къу-
лайвилер авай шегьердин шартIар
тIуькIуьрун» федеральный ви-
чихъ артуханвал авай проектдин
иштиракчийрин жергедикни акат-
нава, - давамарна Нариман Шам-
судиновича. – И проект кардик
акатуни чун элкъуьрна кьунвай
тIебиат, инсанрин сагъламвилин
гьалар хъсанардай, инсанриз ак-
тивный ял ягъунин шартIар ярат-
мишдай мумкинвал гуда. Проек-
тдин сергьятра аваз районда
цIийикIа туькIуьр хъувунвай ва
ишлемишиз вахкузвай объектри-
кай сад и парк я. За квез и вакъиа,
гьакIни алукьзавай ЦIийи йис му-
баракзава.

Парк ачухунин мярекатдал
райондин Агъсакъалрин Совет-
дин председатель Фахрудин Ос-
манов, Дагъустандин халкьдин
муаллим Набиюллагь Алхасов
рахана, ЦIийи поселокдин аялрин
бахчадин бицIекри ЦIийи йисаз
бахшнавай шиирар хуралай
кIелна.

Тебрикдин рахунрилай гуьгъ-
уьниз Нариман Абдулмуталибо-
ва, Фахрудин Османова ва Наби-
юллагь Алхасова паркуниз гьахь-
завай ракIарал кутIуннавай яру
лент атIана.

Райондин гьакимар, хуьруьн-
вияр цIийи къайдада туькIуьр
хъувунвай паркуниз гьахьна, ана
эцигнавай тадаракрихъ, тухван-
вай кIвалахрихъ галаз мукьувай
таниш хьана.

ЦIийи йисан шадвилер йикъ-
ан сятдин 1-даз районда кардик
квай И. Гь. Тагьирован
тIварунихъ галай Россиядин
халкьрин адетдин культурадин
Центрадин вилик эцигнавай ел-
кадин патав давам хьана. Акваз-
ва хьи, инал гзаф кьадар инсанар
кIватI хьанва. Гзафбур чпин хза-
нар, аяларни галаз  атанва, неин-
ки кьасумхуьруьнвияр, гьакIни

райондин маса хуьрерин агьали-
ярни.

Муниципальный райондин
Кьил Нариман Шамсудинович
Абдулмуталибов кьиле аваз атай
администрациядин, депутатрин
Собранидин, общественный теш-
килатрин, идарайрин руководи-

телар, жавабдар къуллугъчияр
суварин иштиракчийри шаддаказ
къаршиламишна.

- Гьуьрметлу районэгьлияр,
атанвай мугьманар! – лагьана Н.
Ш. Абдулмуталибова. – Ингье,
чна мад са йис – 2018-йис тарих-
диз рекье твазва, ЦIийи йис къар-
шиламишзава. ЦIийи йисан су-
вар – им хзандин, вири багърияр
санал кIватI хьана къейдзавай су-
вар я. Квез виридаз и гуьзел су-
вар за райондин Собранидин де-
путатрин, администрациядин ва
кьилди жуван патай мубаракза-
ва. Къуй алукьзавай ЦIийи йисуз
куь кIвалера шадвилер, гьуьр-
мет-хатур, бахт-берекат, хъсан
крар хьурай!

Тебрикдин келимаяр лугьу-
нихъ галаз санал, Н. Ш. Абдулму-
талибова мярекатдал райондихъ
акъатзавай йисуз социальный,

экономикадин, налогар кIва-
тIунин, хуьруьн майишатдин
суьрсет гьасилунин ва маса ре-
кьерай хьанвай хъсан нетижайри-
кай суьгьбетна, идак гьар са рай-
онэгьлидин зегьметдин пай квай-
ди къейдна.

Райондин Кьил Н. Ш. Абдул-

муталибова мярекатдал ДР-дин
Кьил Владимир Васильева 2018-
йисан 3-октябрдиз акъудай Указ-
дин бинедаллаз образованидин
хиле лайихлувилерай ва гзаф йи-
сарин намуслу зегьметдай ЦIийи
поселокдин юкьван школадин
муаллим Шерфехалум Гьайдаро-
вадиз ва КIварчагърин юкьван
школадин муаллим Гьуьруьят
Къадималиевадиз «Дагъустан
Республикадин лайихлу муал-
лим» гьуьрметдин тIвар ганвай-
ди малумарна, абурув шагьадат-
намаяр вахкана.

Муниципальный райондин
Кьил Нариман Абдулмуталибо-
ван тебрикдин гафариз къуват
гун яз райондин Аялрин яратми-
шунрин кIвалин хордин коллек-
тивди (художественный руководи-

(Эхир 2-чина)

Районда ЦIийи йисан шадвилер
(Эвел 1-чина)

тель ва дирижер Нариман Осма-
нов) «ЦIийи йисан сувар» мани,
халкьдин алатрин ван далдамчий-
рин дестеди (руководитель Мегьа-
мед Таибов) туьнт авазар ва кьуь-
лердайбурун дестеди (руководи-
тель Роберт Абакаров) «Лезгинка»
кьуьл тамамарна.

Майдандиз ЦIийи йисан савкь-
ватар авай шешелни гваз Аяз Буба
(машгьур культработник Закир
Алискеров) ва Живед Ханум (Кьа-
сумхуьруьн 1-нумрадин юкьван
школадин 9-классдин ученица
Эльвира Рамазанова) атун кIватI
хьанвайбуру, иллаки аялри, шадви-
лелди къаршиламишна. Абуру
мярекатдиз атанвайбуруз пишке-
шар гана, кьуьлер авуна, шад нум-
раяр къалурна.

«Мубарак», «Созвездие» ВИА-
ри, фольклордин «Куьре» ансам-

блди, Кьасумхуьруьн 1-нумрадин
ва Кьулан СтIалрин юкьван шко-
лайрин аялрин дестейри, манида-
рар тир Мирзе Гьасанова, Имам
Фейзулаева, Расул Абдулкебирова
манияр лугьуналди, шиирар хура-
лай кIелуналди ЦIийи йисан меж-
лис мадни гурлу авуна.

Суварин мярекатдал лоторея-

дин билетар къугъвана, жуьреба-
жуьре конкурсар тухвана, тафават-
лу хьайибуруз пишкешар гана.
Шадвилер яргъалди давам хьана.

Къуй алукьнавай 2019-йис ис-
лягьвилинди, бахт-берекат, агалкь-
унар галайди хьурай!

Текст кхьейди ва шикилар ягъ-
айди Хазран Кьасумов я.

13-январь Россиядин печатдин югъ я

Малум тирвал, 13-январдиз Россияда печатдин югъ къейд ийизва. 1931-
йисалай райондин печатдин орган яз акъатзавай «Куьредин хабарар»
газетдин редакциядин коллективдини и Югъ – пешекарвилин сувар -
уьзуьагъдиз къаршиламишзава.

2018-йисуз чна, йисан план 52
нумра яз, газетдин 82 нумра чап-
дай акъудна. Ида къалурзава хьи,
редакциядин къуллугъчийри чпин
хиве авай жавабдар везифаяр на-
муслудаказ кьилиз акъудзава, газет-
ди вахтунихъ галаз виликди ери-
мишзава.

Газет, кIелзавайбуру къейд ий-
извайвал, эхиримжи йисара хъсан
хьанва, адан чинриз районда кьи-
ле физвай мярекатрикай, тухузвай
кIвалахрикай, агьалийрин къайгъ-
уйрикай, рехъ гузвай кимивилери-
кай макъалаяр акъатзава.  И кардик хуьрерин мухбиррин, кьилди
къачуртIа, Райсудин Набиеван (Курхуьр), Вадим Жамалдинован, Яму-
дин Исмаилован (кьведни Герейханован хуьр), Сажидин Саидгьасано-
ван (Агъа СтIал), Замир Мегьамедован (Вини СтIал), Марсель Бабаеван
(Эминхуьр), Зейнулагь Наврузован (КIварчагъ) ва масабурун еке пай
ква. За абуруз, гьакIни вилик йисара редакцияда кIвалах авур ветеран-
риз Россиядин печатдин Югъ мубаракзава.

Чахъ чи амадагар, гьар йисуз подписка авуник еке пай кутазвай инса-
нар, организацийрин руководителарни ава. 2019-йис патал газет кхьи-
нин кампанияда активвилелди иштирак авунай РУО-дин начальник Къа-
чабег Аминоваз, КЦСОН-дин директор Абдулфетягь Бабаеваз, ЦРБ-дин
кьилин духтур Максим Ханбалаеваз, «Касумкент-сервис» ООО-дин на-
чальник  Гъалиб Фатаховаз,  Кьасумхуьруьн администрациядин кьил
Далгат  Бабаеваз, ДаркIуш къазмайрин,  ЦIийи поселокдин,  КIварчагърин,
Вини СтIалрин, Сийидрин, Чуьхверхуьруьн  юкьван  школайрин, Сар-
дархуьруьн,  Кьасумхуьруьн 1, 2 ва 3-нумрайрин аялрин бахчайрин,
МФЦ-дин, ЦЗН-дин, налогрин инспекциядин, пенсийрин фондунин  ру-
ководителриз, газет кхьенвай вири организацийриз ва кьилдин ксариз
чна чухсагъул лугьузва.

Газетдин кIвалах хъсанарунин ва редакциядин къуллугъчийриз
кIвалахдин къулай шартIар яратмишунин карда гузвай куьмекдай, къа-
лурзавай меслятрай муниципальный райондин Кьил Нариман Абдул-
муталибоваз, райондин депутатрин Собранидин председатель Штибег
Мегьамедхановаз, райадминистрациядин Кьилин 1-заместитель Лацис
Оруджеваз, почтадин начальник Серьеза Насрулаевадиз чна  еке чух-
сагъул лугьузва.

Чна газетдин кIвалах хъсанарун патал алукьнавай йисуз ва гележегда-
ни галатун тийижиз зегьмет чIугвада.

Асият Мирзалиева, «Куьредин хабарар» газетдин кьилин редактор.

Лайихлу тIвараринни пишкешрин сагьибар

  Халкьдин шаир

Дагъустан Республикадин
Кьил Владимир Васильева 2018-
йисан 25-декабрдиз акъудай Указ-
далди бажарагълу шаир, Сулей-
ман-Стальский райондин культу-
радин управленидин начальник
Майрудин Бабаханович Бабаха-
новаз «Дагъустандин халкьдин
шаир» лагьай гьуьрметдин тIвар
ганва.

Пипер хуьре дидедиз хьайи М.
Бабаханова Тагьирхуьруьн-Къаз-
майрин юкьван школа, Дагъус-
тандин государственный универ-
ситетдин филологиядин факуль-
тет акьалтIарна. Шиирар ада
школада амаз кхьизвай. 2018-йи-
сан 20-октябрдиз вичин 60 йисан
юбилей къейд авур Майрудин
Бабаханов «Муьгьуьббатдин
куьче», «Гъетери табдач», «Ракъ-
инин сухта», «Лекьрен мани»
ктабрин, шиирралди кхьенвай
тарихдин «Келентар» романдин
автор я.

Вичихъ тешпигь авачир хьтин
бажарагъдин сагьиб тир Майру-
дин Бабаханов Дагъустандин
комсомолдин, «Шарвили» фон-
дунин, Гьажибег Гьажибегован
тIварунихъ галай премийрин ла-
уреатни я.

 Грантдиз лайихлу
             хьана

Дагъустан Республикадин го-
сударственный педагогвилин
университетдин профессор, ви-
чин ери-бине Сулейман-Стальс-
кий райондай тир Шайдабег Ай-
дабегович Мирзоева республи-
кадин Кьил Владимир Васильеван
грантар патал малумарнавай
конкурсда гъалибвал къачуна.
Санлай къачурла, грантдиз 43
проект лайихлу хьана. Абурун
арада Шайдабег Мирзоеван «Ра-
сул Гьамзатован эсеррихъ этно-

Вахт санал акъвазнавач, ада гьамиша виликди еримишда. И кар себеб яз, 2018-йисни акъатна, ам
тарихдиз фена. Лагьана кIанда хьи, акъатай йис, санлай Дагъустан Республика хьиз, Сулейман-Стальс-
кий район патални кьетIенди, вакъиайрив ацIайди, агалкьунринди хьана. Вири мярекатрикай, кьилиз
акъудиз алакьай хъсан кIвалахрикай, районэгьлийри къазанмишай агалкьунрикай рахаз хьайитIа, макъа-
ла лап екеди жеда. Инал рикIел хкиз кIанзава хьи, акъатай йисуз Эминхуьре пуд мертебадин цIийи школа-
дин дарамат ишлемишиз вахкана, «Сардархуьр-ДаркIуш-Къазмаяр» водопровод эцигунин кIвалахар да-
вамарна, районда майишатрин ятар гудай «Кировский» уртах къаналдин кьвед лагьай пай шадвилин
гьалара ачухна, Етим Эминан 180 йисан юбилейдин сергьятра аваз гзаф мярекатар, гьабурукай яз «Куь-
редин ярар» тIвар алаз халкьдин манийрин республикадин 3-фестиваль кьиле тухвана…

Шадвалдай кар ам я хьи, цIийи 2019-йисан вилик (декабрдин вацран эхирра) муниципальный райондин
Кьил Нариман Шамсудинович Абдулмуталибовав райондин агьалияр тир алимри, шаирри, муаллимри,
студентри, школьникри ва маса пешейрин иесийри къазанмишнавай агалкьунрикайни шад хабарар агакь-
на. Агъадихъ чун абурукай са шумудакай лап куьрелди рахада.

культурадин жигьетдай авай
мумкинвилер кIелзавайбуруз
руьгьдинни ахлакьдин тербия гу-
нин акьалтI тийир чешме я» про-
ектни ава.

   Жегьил алимди
      1-чка кьуна

Дагъустан Республикадин об-
разованидин ва илимдин мини-
стерстводи «2018-йисан вирида-
лайни хъсан жегьил алим» ли-
шандик кваз республикадин кон-
курс тухвана. Ана 43 касди иш-
тиракна. Абурун арада илимрин
докторар, кандидатар ва аспи-
рантар авай. Ери-бине Сулейман-
Стальский райондай тир, Росси-
ядин Федерациядин илимрин ви-
ридалайни жегьил доктор яз гьи-
сабзавай Заур Алисултанова «Ес-
тественные науки» номинация-
дай 1-чка кьуна.

Къейд ийиз кIанзава хьи, алай
вахтунда физикадинни математи-
кадин илимрин доктор Заур Али-
султанова Дагъустандин госу-
дарственный университетда ва
РАН-дин ДНЦ-дин физикадин
Институтда кIвалахзава.

     Гьуьрметдин
     грамота гана

Дагъустан Республикадин
Кьил Владимир Васильева 2018-
йисан 25-декабрдиз 170-нумра-
дик кваз акъудай «Дагъустан
Республикадин государстводин
наградаяр гунин гьакъиндай»
Указдин бинедаллаз кIвалахда
хьанвай агалкьунрай ва яргъал
йисарин бегьерлу зегьметдай
«Касумкентская средняя обще-
образовательная школа №2» му-
ниципальный умуми образова-

нидин казенный идарадин дирек-
тор Велиев Мамед Велибекови-
чаз Дагъустан Республикадин
Гьуьрметдин грамота ганва.

Муниципальный райондин
Кьил Нариман Абдулмуталибо-
ва М. В. Велиеваз грамота гун му-
баракна, адахъ мягькем сагълам-
вал, кIвалахда агалкьунар хьана
кIанзавайди лагьана.

     «XXI асирдин
           регьбер»

Дагъустан Республикадин
жегьилрин крарин рекьяй
министерстводи аялрин ва
жегьилрин общественный
тешкилатрин регьберрин арада
«XXI асирдин регьбер»
лишандик кваз конкурс
малумарнай. Ана республика-
дин этапда шегьеррайни
районрай тир 13 регьберди
иштиракна. Конкурсдин нети-
жаяр кьунин экспертный
Советдик ДР-дин жегьилрин
крарин рекьяй министрдин
заместитель Патимат Омарова,
ДР-дин Халкьдин Собранидин
депутат Тимур Гусаев,
Россиядин студентрин ва
студентрин тешкилатрин
Ассоциациядин Дагъустандин
региональный отделенидин
председатель Вали Арсаналиев ва
жегьилрин крарин рекьяй
министерстводин кьилин
пешекар-эксперт Илгар Лелаев
квай.

Конкурсда 18 йисалай 30
йисал кьван яшара авайбурун
арада Сулейман-Стальский
райондин администрациядин
Жегьилрин парламентдин
куратор, райондин Собранидин
депутат Мегьамед Алиева 1-чка
кьуна.

Муниципальный райондин
Кьил Нариман Абдулмуталибова
шад гьалара Мегьамед Алиевав
1-дережадин диплом вахкана.

Гила Мегьамед Алиева «XXI
асирдин регьбер» конкурсдин
федеральный этапда иштиракда.

Райондин Комитет
         1-чкадал

Дагъустан Республикадин
спортдин министерстводи 2018-
йисуз республикадин муници-
палитетри физический культу-

радин ва спортдин кIвалах вилик
тухунин кIвалах хъсандиз
тешкилунай смотр-конкурсдин
нетижаяр кьуна. Нетижада
Сулейман-Стальский райондин
физический культурадин ва
спортдин, туризмдин ва
жегьилрин крарин рекьяй
Комитет 1-чкадиз лайихлу хьана.
Адаз 1-дережадин диплом ва
Кубок гана. ДР-дин спортдин
министерствода нетижаяр
кьуниз талукь мярекатдал къейд
авурвал, Сулейман-Стальский
райондин агьалийри машгьур
спортсменар тир Аслан
Къурбанован, Икрам Алиске-
рован, Радик Исаеван, Агьмад
Къурбанован, Агъарза Агъаме-
гьамедован ва масабурун
агалкьунрал дамахзава.

Чухсагъулдин чар

РФ-дин спортдин министр П.
А. Колобкован 134 нг нумрадин
приказдалди Сулейман-Стальский
райондин 1-нумрадин ДЮСШ-
дин боксдай тренер-препо-
даватель Альберт Межидоваз,
Вирироссиядин ва междуна-
родный турниррин гъалибчи-
ярни призерар гьазурунай,
Чухсагъулдин чар рахкурна.

Муниципальный райондин
Кьил Нариман Абдулмуталибова
шад гьалара Альберт Межидовав
РФ-дин министерстводин
Чухсагъулдин чар вахкана, адахъ
кIвалахда мадни еке агалкьунар
хьана кIанзавайди лагьана.
ДР-дин Кьилин
стипендия

Дагъустан Республикадин
Кьилин распоряженидин ва ДР-
дин Кьили 2018-йисуз акъудай 264-
нумрадин Указдин бинедаллаз
высший образованидин орга-
низацийра хъсандиз кIелзавай,
Дагъустандин ва Ватандин илим,
образование ва искусство вилик

тухузвай студентриз ДР-дин
Кьилин стипендия тестикьарнава.
ДР-дин Кьилин стипендия 2018-
йисан 1-сентябрдилай са йисан
девирда «Московский государ-
ственный медико-стоматоло-
гический университет имени А. И.
Евдокимова Министерства
здравоохранения Российской
Федерации» ФГБОУ ВО-дин
стоматологический факультетдин
4-курсунин студентка Салманова
Шахзада Салаудиновнадизни
тайинарнава. КIелуна ва илимдин
ахтармишунра агалкьунар авай ва
университетдин общественный
уьмуьрда активвилелди ишти-
ракзавай Шахзада Салманова
Кьасумхуьрелай я.

   Президентдин
         грамота

Кьасумхуьрелай тир Фарман
Эльманович Меликова 2009-йисуз
юкьван школа, гуьгъуьнлай
Дагъустандин политехнический
институт хъсан къиметар ва
чирвилер аваз акьалтIарна. Алай
вахтунда ада Дагъустандин
Жегьилрин парламентда
кIвалахзава. Гьа са вахтунда, ада
общественный кIвалахрани
активвилелди иштиракзава.

Мукьвара Фарман Меликоваз
РФ-дин Президент В. В. Путина
2017-йисуз Сочи шегьерда
Виридуьньядин XIХ-жегьилрин
фестиваль тухуник лайихлу пай
кутунай Гьуьрметдин грамота ва
махсус медаль гана.

   Лайихлу къимет

И йикъара муниципальный
райондин Кьил Нариман
Шамсудинович Абдулмуталибова
яратмишунин гзаф йисарин
дурумлу зегьметдай, дуьньядин,
урусрин ва Дагъустандин
классикрин эсерар лезги чIалаз
таржума авунин карда къазан-
мишнавай агалкьунрай шаир
Пакизат Фатуллаевадиз «Су-
лейман-Стальский район»
муниципальный райондин
Гьуьрметдин грамота гана.

Ам «ДР-дин культурадин
лайихлу работник» гьуьрметдин
тIварцIин сагьибни я.
                         Хазран Кьасумов

Курхуьруьн 2-нумрадин юкь-
ван школадин чIехи залда ЦIийи
йисаз талукьарнавай утренник
хьана. Ам школадин тешкилатчи
Л. Уружбековади ачухна, виридаз
ЦIийи йисан сувар мубаракна,
хуш келимаяр лагьана. Гуьгъуь-
нлай анал школадин директор Э.
Абдулазизов рахана. Ада алатай
йисуз школадихъ кIелунра,
спортда, жуьреба-жуьре конкур-
сра, общественный крара къазан-
мишай агалкьунрикай ва цIийи

йисуз вилик акъвазнавай вези-
файрикай лагьана. Тебрикдин
гафар гваз анал и цIарарин автор-
ни рахана.

Гуьгъуьнлай анал школадин
уьмуьрда активвилелди ишти-
ракзавай са десте аялрив
райондин талукь тешкилатрай
ганвай Гьуьрметдин грамотаяр
шад гьалара вахкана. Абурун
арада «Белые журавлята России»
лишандик кваз кьиле фейи
Вирироссиядин конкурсда

иштиракай ва вич 1-дережадин
Дипломдиз лайихлу хьанвай 5-
классдин ученик Султанов
Русланбег, Эмирханова Ирада,
Аюбова Алина, Велибеков
Жабраил, Бутаева Севиля ва
масабур авай. Директорди
абуруз наградаяр тебрикна ва
галежегдани икI давамарунин
меслят гана.

ЦIийи йисан суварин
шадвилер яргъалди давам хьана.

                   Райсудин Набиев.

Хуьруьн майишат Багъманчийрин къайгъуяр
Сулейман-Стальский райондин

хуьруьн майишатдин карханайри,
лежбервилинни фермервилин
майишатри ва арендаторри алатай
йис вири хилерай хъсан нетижаяр
аваз акьалтIарна. Кьилди багъман-
чивиликай рахайтIа, абуру 18000
тонндилай виниз емишар кIватI
хъувуна. Им 2017-йисуз кIватI хъу-
вурдалай ва акъатай йисуз план-
ламишайдалай хейлин гзаф я.

Райондин хуьруьн майишатдин
ва суьрсетдин управленидин на-
чальник Мегьамедзагьид Бабаева
чаз лагьайвал, районда Дагъустан
Республикадин кар алай «Нетижа-
лу АПК» проект, «2014-2020-йиса-
ра Сулейман-Стальский районда
хуьруьн майишат вилик тухун»
муниципальный комплексный
программа ва «2013-2020-йисара
Сулейман-Стальский районда ин-
тенсивный багъманчивал вилик
тухун» муниципальный кар алай
программа уьмуьрдиз кечир-
мишзава. Ида, санлай хуьруьн
майишатдин вири хилер хьиз, багъ-
манчивал вилик тухунизни куьмек-
зава. И хилени инвестиционный
чIехи майданар кардик кутазва, не-
тижада багъларин майданар йи-
сандавай-суз артух жезва.

Алай вахтунда районда, санлай
къачурла, 3395,8 гектар багълар
ава, идакай 2698 гектар бегьердал
атанвайбур я. ХъуьтIуьн и йикъа-
ра карханайрин зегьметчияр, арен-
даторар, лежбервилинни фермер-
вилин майишатрин иесияр багъ-
лара агротехникадин серенжемар
тухунал машгъул я.

Муниципальный райондин
Кьил Нариман Абдулмуталибо-
вахъ ва хуьруьн майишатдинни
суьрсетдин управленидин началь-

ник Мегьамедзагьид Бабаевахъ га-
лаз чун и йикъара «СтIалрин багъ-
лар» инвестицийрин проектдин
сергьятра аваз багъманчивал ви-
лик тухузвай «Паласа» ООО-диз

фена. Ана рабочияр тарар ва къе-
лемар обрезка авунал (герек ава-
чир хилер атIунал) машгъул тир.

Гьа са вахтунда, карханада 60
гектардин майданра супер интен-
сивный багълар кутунизни гьазур-
вилер аквазва. Кьилди къачуртIа, и
кьадар чил 60-65 сантиметр дерин-
вал аваз къарагъарнава, участок
пландик кутунва, Кабардино-Бал-
кариядай тир пешекарри ракь-
унни бетондин столбаяр акIур-
нава. Мукьвара Россиядинни Из-
раилдин саналди тир «АИК» ООО
компания багълариз яд марфадин
къайдада гудай система хкунив ва
монтаж авунив эгечIда. Гьар са гек-
тардал 32 000 къелем гьалтдайвал,
цадай къелемар Италиядай ва Сер-
биядай хкида, идан патахъай икь-
рар ава.

Гележегда инвесторди «СтIал-

рин багълар» проектдин сергьят-
ра аваз 1500 гектарда багълар ку-
тун планламишнава.

- Районда багъманчивал вилик
тухуник инвесторри кутазвай пай,

гьелбетда, екеди я, - давамарзава
Мегьамедзагьид Бабаева. – Гьа са
вахтунда, чпин мумкинвилериз
килигна гъвечIи майданра – 1-10
гектарда багълар кутунвай ва ку-
тазвай лежбервилин майишатрин,
кьилдин ксарин кьадарни гзаф я.
Кьасумхуьрел, Эминхуьре, Агъа
СтIалрин Къазмайрал, Герейхано-
ван хуьре, Агъа, Вини ва Кьулан
СтIалрин хуьрера и кIвалах хъсан-
диз тешкилнава. Инанмишвилелди
лугьуз жеда хьи, мукьвал тир геле-
жегда багъманчивал райондин
экономикадин кар алай хилез эл-
къведа.

                      Хазран Кьасумов
Шикилда: «Паласа» ООО-дин

рабочияр тир Гуьлгуьм ва Азим
Насрулаеври къелемрин герек
авачир хилер атIузва.

              Шикил автординди я.

Баркалладин таж алайбур

          Гьуьрметдин тIвар гана
ЦIийи йисан вилик квай йикъара чав шад хабар агакьна. Дагъустан-

дин Кьил Владимир Васильеван 2018-йисан 31-октябрдин Указдалди
медицинадин рекье 46 йисан тежриба авай чи районэгьли - алай вахтун-
да Дагъустандин МВД-дин медсанчастуна зегьмет чIугвазвай Абдулаева
Тамал Мирзоевнадиз «Дагъустан Республикадин лайихлу духтур» ла-
гьай гьуьрметдин тIвар ганва.

Тамал Абдулаева
1948-йис уз Сулейман-
Стальс кий райондин
Вини СтIалдал дидедиз
хьана. 1966-йисуз Кьа-
сумхуьруьн юкьван шко-
ла гимишдин медалдалди
акьалтIарна. Гьа и йисуз
жегьил руш Дагъустан-
дин медицинадин инсти-
тутдин лечебный факуль-
тетдиз  гьахьна. Анаг
акьалтIарай 1972-йисалай
Тамал Мирзоевнади дух-
тур-офтальмолог яз зегь-
мет чIугвазва.

Духтурди Ростовда, Запорожьеда, Махачкъалада кардик квай «Высокие
технологии» клиникада, Дагъустандин вилерин микрохирургиядин центрада
вичин пешекарвал хкажна. Алатай йисара ада Кьасумхуьрел райондин больни-
цада, Дербентда, Махачкъалада, 1998-йисан январдилай инихъ ада, винидихъ
къейднавайвал, РД-дин МВД-дин медсанчастуна зегьмет чIугвазва. Кьилин
категориядин духтурдиз азарлуйрин ва кIвалахдин рекьяй юлдашрин арада
еке гьуьрмет ава.

Алатай йисуз Махачкъалада, Дуствилин КIвале, кьиле фейи шад мярекат-
дал гьукуматдин награда - Дагъустандин лайихлу духтурвилин шагьадатнама
Тамал Абдулаевадив республикадин Кьил В.Васильева вахкана.

 «Куьредин хабарар» газетдин редакциядин коллективди Тамал Мирзоев-
надиз ганвай награда ва алукьнавай ЦIийи йис мубаракзава, адахъ чандин сагъ-
вал, хзанда бахтлувал хьун кIанзава.

                                                                                                               Чи корр.

КIвалах мадни хъсанарда



                      «КЮРИНСКИЕ  ИЗВЕСТИЯ»
                                     (на ле згинском языке)
   Тешкилатчи:  Сулейман-Стальский райондин администрация
                         Кьилин редактор А. М. Мирзалиева
   Редакциядин ва издате лдин адрес:  368760, Кьасумхуьр, СтIал
                       Мусаибан  куьче, 3.  Телефон:  3-41-65.
                                               Печатдин кIвал
                 Газетдин электронный почта kizvestiya86@mail.ru

Редакциядинни макъалайрин авторрин фикирар сад тахьун мумкин я.
Макъалайрин, абура гъизвай делилрин дуьзвилин патахъай жаваб авторри

чпи  гуда.  Макъалайриз  рецензияр гузвач ва абур  элкъвена  вахкузвач.
Чап ийиз вахкудай вахт 15:00.  Чап ийиз вахкана 10:30
Газетдин индексар: Йисан - 63323;  Зур йисан - 51369
                         Газе т йиса 52 сеферда акъатзава.
Гь    - И лишандик квай материалар гьакъидихъ чапзавайбур я.
12+    - Икьван яшар хьанвайбуру кIелрай.
Газет ООО «Типография-М» типографияда чапна, 368600, Дербент

шегь ер, С. Къурбанован куьче, 25.     Тираж 1500.  Зак. №

Газе та зарегистрирована Юж-
ным окружным межрегиональ ным
территориальным управление м по
де лам печати, теле радиове щания
и средств массовых коммуникаций,
регистрационный номер
ПИ №10-4325  от 28.01.2002г.

Кьас умхуьрел кардик квай «Куьредин
ярар» культурадин центрадин типографияда
мукьвара Гуьневи Эмирбадин «Впечатления»
тIвар алай ктаб чапдай акъатна. Сифтедамаз
лугьуз кIанзава хьи, Гуьневи Эмирба – им
Мегьарамдхуьруьн райондин Советский хуь-
ре яшамиш жезвай Эмирулла Магьарамован
литературадин тахалус я. Ам 1938-йисуз кьа-
кьан дагъдин Филиф Гуьне хуьре дидедиз хьа-
на, хейлин йисара вичин буба куьч хьайи Къу-
сар шегьерда яшамиш хьана.

Гуьневи Эмирбадихъ урус чIалан литера-
турадин ва юридический рекьяй кьилин об-
разование ава. Ватандиз хтай ада 12 йисуз му-
аллимвиле, гуьгъуьнлай производстводин
юриствиле кIвалахна. Эхиримжи йисара ада
Мегьарамдхуьре адвокатвиле кIвалахзава.

И йикъара Кьасумхуьрел, «Куьредин ха-
барар» газетдин редакцияда Гуьневи Эмир-
бадихъ ва адан цIийи (кьвед лагьай) ктабдихъ
галаз таниш хьунин мярекат кьиле фена. Анал
рахай «Куьредин ярар» культурадин центра-
дин председатель Агьмедпаша Агьмедпашае-
ва, «Куьредин хабарар» газетдин кьилин ре-
дактор Асият Мирзалиевади, журналистар ва
писателар тир Гьажи Ильясова, Абидин Ка-
милова, Хазран Кьасумова ва маса ксари вичи
гьам лезги, гьам урус чIаларал яратмишза-
вай, кхьинин кьетIен хатI, бажарагъ авай Гуь-
неви Эмирбадин алакьунриз ва ктабда авай
эсерриз хъсан къимет гана.

«Впечатления» ктабда лезги ва урус
чIаларал кхьенвай шиирар, басняяр, поэмаяр
гьатнава. Абур, асул гьисабдай, виликан вах-
тарин гьахъсузвилерикай, дяведин аялрин
кьисметдикай, са бязи чиновникрин вагьши-
вилерикай, гьакIни жегьилрин михьи муьгь-
уьббатдикай кхьенвайбур я.

Гьа са вахтунда, лезги чIалал кхьенвай «Га-
тун дагъ», «Шалбуз дагъ», «Зун цIигел я дагъ-

Гуьневи Эмирбадин танишвал

                                                       Решение № 07
                    Даркуш-Казмалярского сельского Собрания депутатов о бюджете АСП
       «село Даркуш-Казмаляр»   на 2019 год и на плановый период 2020 и 2021 годов.
                с. Даркуш-Казмаляр                                                                            28.12.2018г.

В соответствии с Федеральным законом №131 - ФЗ «Об общих принципах организации
местного самоуправления в РФ», решением Собрания депутатов МР «Сулейм ан-Стальский
район» О бюджете МР  «Сулейман-Стальский район» на 2019 год и на плановый период 2020
и 2021 годов, на основании Положения МО сельского  поселения «село Даркуш-Казмаляр»
сельское Собрание решает:

Статья 1 . Утвердить бюджет АСП «село Даркуш-Казмаляр» на 2019 год по  доходам  и
расходам в сумме 3472229 руб., согласно Приложение № 1,3 к настоящему Решению.

Статья 2. Установить, что в 2019 году зачисление налогов и других обязательных плате-
жей осуществляются по следующим нормативам, а им енно: земельный налог - 100% доходов;
налог на имущество физических лиц - 100% доходов; налог на доходы физических лиц - 2%
доходов, неналоговые доходы - 100% доходов

Статья 3. Администратором доходов АСП «село Даркуш-Казмаляр» является админис-
трация сельского поселения «село Даркуш-Казмаляр», согласно приложению № 2 к насто-
ящем у Решению.

Статья 4. Утвердить условный общий объём бюджета на 2020 год в сум ме 2387907 руб-
лей, и на 2021 год в сум ме 2387907 рублей.

Статья 5. Администрация сельского поселения  «село Даркуш-Казмаляр» не вправе
принимать в 2019 году решения по увеличению численности муниципальных служащих и
работников учреждений и организаций бюджетной сферы, а также расходов на их содержа-
ние.

Статья 6. Установить, что расходы по  оплате топливно - энергетических ресурсов и дру-
гих видов услуг, потребляем ых бюджетными организациями, производятся в соответствии с
показаниями приборов учета и в пределах утвержденных лимитов их потребления.

Статья 7 . Нормативные и иные правовые акты АСП «село Даркуш-Казмаляр» влеку-
щие дополнительные расходы за счет средств бюджета на 2019 год, а также сокращающие его
доходную базу, реализуются и применяются только при наличии соответствующих источни-
ков дополнительных поступлений в бюджет и при сокращении расходов по конкретным стать-
ям м естного  бюджета на 2018 год, а также после внесения соответствующих изменений в
настоящее Решение.

В случае если реализация правового акта частично (не в полной мере) обеспечена источни-
ками финансирования в Бюджете, такой правовой акт реализуется и применяется в пределах
средств, предусмотренных на эти цели в Бюджете на 2019 год.

Статья 8. Установить, что исполнение Бюджета по  казначейской системе осуществляется
Финансовым управлением муниципального образования МР «Сулейман-Стальский район» с
использованием бюджетного счета сельского поселения открытого в органе, осуществляю-
щем кассовое обслуживание исполнения бюджета.

Статья 9. Утвердить суммы дотации поселению из районного фонда финансовой поддер-
жки на 2019 год в сум ме 2265400 руб.

Статья 10. В случае поступления в ходе исполнения доходной части бюджета сельского
поселения на 2019 год дополнительных собственных доходов разрешить АСП «село Дар-
куш-Казмаляр» направить их на реализацию мероприятий по социально-экономическому
развитию села.

Статья 11. Установить, что заключение договоров, исполнение которых осуществляется
за счет средств бюджета, производится в пределах утвержденных им лим итов бюджетных
обязательств в соответствии с ведомственной, функциональной и экономической классифика-
циям и расходов бюджета.

Статья 12. Финансовое управление администрации муниципального района «Сулейман-
Стальский район» имеет право приостанавливать оплату расходов органов местного самоуп-
равления, нарушающих установленный администрацией МР «Сулейман-Стальский район»
порядок учета обязательств, подлежащих исполнению за счет средств бюджета.

Статья 13. Отделение федерального казначейства в соответствии с соглашением, ежене-
дельно представляет сельскому Собранию, муниципального  образования, информацию о
поступивших доходах и произведённых расходах бюджета сельского поселения.

Статья 14. Настоящее Решение вступает в силу со дня его официального опубликования и
распространяется на правоотношения, возникшие с 01 января 2019 года.

             Председатель сельского Собрания                                    Ж. К. Керимов

           Объем поступления доходов по основным источникам

№ 
п/п 

Наименование показателя Код дохода Всего 

1  Налог на доходы физических лиц 18210102010011000110 40600 

2  Налог на имущество физических лиц 18210601030101000110 290000 
3  Земельный налог 18210606043101000110 351000 
4  Единый сельскохозяйственный налог 18210503010011000110 4000 
5  Неналоговые доходы 00111705050100000180 220000 
6  Собственные доходы  905600 
7  Дотация из районного фонда финансовой 

поддержки 
00120215001100000151 1754351 

8 
 Средства, передаваемые в бюджет 
муниципального района на исполнение 
полномочий по культуре 

00120240014100000151 511049 

9  Средства, передаваемые бюджетам сельских 
поселений для осуществления переданных 
отдельных полномочий в сфере жилищно-
коммунального хозяйства.  

 88891 

10  Прочие дотации  КДЦ 
00120240014100000151 16338 

11 Субвенция на осуществление полномочий по 
первичному воинскому учету 

00120235118100000151 196000 

12    ИТОГО:  3472229 
 

ларихъ», «Зулун эсерар» шиирра Гуьневи
Эмирбади Гатун дагъ лезгийрин дамах, Шал-
буз дагъ Самурдин чирагъ, динэгьлийрин
утагъ, вич кьакьан дагъдин дагьаррихъ цIигел
тирди, «зулун къайи шагьвар галукьайла ви-
чин жигерриз михьи нефес хуьквезвайди» къа-
лурзава.

Таниш хьунин мярекатдал рахай юлдашри
Гуьневи Эмирбадиз цIийи ктаб акъатун муба-
ракна, адахъ яратмишунрин рекье мадни еке
агалкьунар хьана кIанзавайди лагьана.

Эхирдай рахай Гуьневи Эмирбади вич хуш-
вилелди кьабулунай, гуьруьш тешкилунай,
вичин адресдиз тебрикдин, алхишдин келима-
яр лугьунай «Куьредин ярар» культурадин
центрадин векилриз ва «Куьредин хабарар»
газетдин редакциядин коллективдиз чухсагъ-
ул малумарна ва мярекатдин иштиракчийриз
пишкеш вичин «Впечатления» ктабар гана.

                                      Хазран Кьасумов

Гъалибчи Русланбег
Алатай йисуз РФ-дин Федеральный Со-

ветди, Госдумади, РФ-дин образованидин-
ни илимдин министерстводи, Москва ше-
гьердин образованидин департаментди ва
Россиядин писателрин Союзди куьмек гу-
налди «Белые журавлята России» илимдин
халкьарин садвилин проектдин сергьятра
аваз образованидин учрежденийра 4-11-
классра кIелзавайбурун яратмишунрин
Вирироссиядин конкурс кьиле тухвана. Ам
7 номинациядай кьиле фена: литература-
динни художественный яратмишунар, му-
зыкадин яратмишунар, суьрет чIугунин
искусство, шикилар ягъунин яратмишунар,
аялрин гаф, художественный гаф (деклома-
ция) ва Россиядин жаван аскерар.

И конкурсда «Литературадинни художе-
ствененый яратмишунар» номинацияда
Курхуьруьн 2-нумрадин юкьван школадин
5-классдин ученик Русланбег Султанова
кхьей «Работайте, братья!», «Нет террориз-
му в России!» кIвалах гъалиб хьана.

Расулбегакай Вирироссиядин конкурс-
дин лауреат хьана, адаз 1-дережадин дип-
лом гана.

                                          Лена Саидова

СтIал Сулейманан райондин яратмишунардай-
бурун 2019-йисан литературадин календарь

1. Алкьвадар Гьасан-эфенди (1834-
1910) – 185 йис

2. СтIал Сулейман (1869-1937) – 150 йис
3. СтIал Мусаиб (1914-1943) – 105 йис
4. СтIал Мислимат (1924) – 95 йис.
5. Мирземет Салманов (1949) – 70 йис.

6. Гьажиэфенди Ильясов (1959) – 60 йис
Лишанлу вакъиаяр
1. СтIал Сулейманан район

тешкилайдалай инихъ 90 йис тамам хьун.
ЛПС-дин С.-Стальский райондин

отделенидин бюро.


